
LYCIUM RUTHENICUM MURR. NING JANUBIY OROLQUM
ShAROITIDAGI MORFOLOGIK KO‘RSATKIChLARI VA EKOLOGIK

PLASTIKLIGI
Annotatsiya.  Mazkur  tadqiqotda  Janubiy  Orolqum  hududidagi  Lycium

ruthenicum  Murr.  turining  uchta  ekologik  farqlanuvchi  subpopulyatsiyasining
morfologik  ko‘rsatkichlari  o‘rganildi.  Tahlil  natijalari  vegetativ  organlar
rivojlanishida  sezilarli  o‘zgaruvchanlik  mavjudligini  ko‘rsatdi.  OCP3
subpopulyatsiyasida (qattiq sho‘rlangan va qurg‘oqchil hudud) o‘simlikning poya
balandligi OCP1 va OCP2 populyatsiyalariga nisbatan qariyb 2 barobar pastligi
aniqlandi,  bu  turning  ekstremal  sharoitlarga  morfologik  qisqarish  orqali
moslashuvini tasdiqlaydi. 

Kalit so‘zlar:  Orolqum, Lycium ruthenicum, morfologik plastiklik, galofit,
senopopulyatsiya, sho‘rlanish.

Аннотация. Целью  данного  исследования  являлось  изучение
изменчивости  морфологических  показателей  Lycium  ruthenicum  Murr.  на
примере  трех  экологически  различных  субпопуляций,  произрастающих  на



территории  Южного  Приаралья  (Аралқум).  Проанализировано  влияние
экстремальных природно-географических условий Аралқума (опустынивание,
высокая  засоленность)  на  морфо-биологические  особенности  вида.
Результаты  анализа  показали  значительную  вариабельность  в  развитии
вегетативных  органов  между  ценопопуляциями.  В  частности,  в
субпопуляции OCP3 (наиболее засоленный и засушливый участок) высота и
диаметр стебля были ниже почти в  2 раза по сравнению с  популяциями
OCP1 и OCP2, что подтверждает адаптацию вида путем морфологической
редукции в стрессовых условиях. 

Ключевые  слова: Аралқум,  Lycium  ruthenicum,  морфологическая
пластичность, галофит, ценопопуляция, засоление, опустынивание.

Annotation. This  study  investigates  the  morphological  characteristics  of
Lycium ruthenicum Murr. across three ecologically distinct subpopulations in the
South  Aralkum  region.  The  analysis  revealed  significant  variability  in  the
development of vegetative organs. Plant height and stem diameter in the OCP3
subpopulation (high salinity and arid area) were nearly 2 times lower compared to
the  OCP1 and  OCP2 populations,  confirming  the  species'  adaptation  through
morphological reduction under extreme conditions. 

Keywords: Aralkum,  Lycium  ruthenicum,  morphological  plasticity,
halophyte, cenopopulation, salinity.

Kirish. Orol  dengizining qurishi  Orolbo‘yi hududlarining tabiiy-geografik

tizimida keskin o‘zgarishlarni keltirib chiqardi, bu esa cho‘llanish va sho‘rlanish

jarayonlarining jadallashuviga olib keldi.  Natijada ekotizim muvozanati  buzilib,

gidromorf  landshaftlar  o‘rnida  avtomorf  komplekslar  shakllandi  [1,2].  Janubiy

Orolqum, asosan, dengizning qurib qolgan tubidan pastga tomon pasayib boruvchi



tekislik  hudud  bo‘lib,  Orolning  chekinishi  natijasida  shakllangan  yangi  cho‘l

ekotizimi hisoblanadi [3].

Mazkur hududning o‘ziga xos tabiiy-geografik sharoiti (yuqori sho‘rlanish,

namlikning  yetishmasligi,  kuchli  insolatsiya  va  harorat  ekstremallari)

biogeotsenozlarning shakllanishi, tarkibi va dinamikasini o‘rganishni muhim ilmiy

vazifaga  aylantiradi.  Bunday  stress  omillariga  moslashgan  o‘simliklar

populyatsiyalarining barqarorligini chuqur tahlil  qilish, ayniqsa, ularning morfo-

biologik xususiyatlarini  o‘rganish biologiya  va ekologiya  fanlari  uchun dolzarb

ahamiyatga ega. 

Adabiyotlar tahlili.  Dunyo olimlari tomonidan  Lycium L. turkumiga oid

turlarning  biologik  xususiyatlari,  morfo-fiziologik  rivojlanishi  va  ularning  turli

ekologik  omillarga  moslashuvchanligini  baholash  bo‘yicha  keng  qamrovli

tadqiqotlar olib borilgan.  Lycium L. turkumi  Solanaceae oilasiga mansub bo‘lib,

dunyo  florasida  80–100  ga  yaqin  turlari  qayd  etilgan  [4,5,6,7].  Shular  ichida

Lycium  ruthenicum galofit  o‘simlik  bo‘lib,  qurg‘oqchil  muhitga  moslashgan,

kuchli shamol, sovuqqa va isiqqa chidamli [8]. U sho‘rlangan tuproqlarda yaxshi

o‘sib,  katta  miqdorda  tuzni  o‘zida  to‘playdi  [7,9,10,11].  Shuningdek,  Lycium

ruthenicum tuproq cho‘llanishiga qarshi  kurashish va tuproq sho‘rlanishi,  uning

ishqoriyligini  yumshatishda muhim ahamiyatga ega [12,13].  Lycium ruthenicum

qurg‘oqchil ekotizimdagi tuproqlarning yer ustki qatlamida mineral, ozuqaviy va

organik moddalar tarkibini oshirishga xizmat qiladi [14].

Tadqiqotning maqsadi – Orolqum hududida tarqalgan  Lycium ruthenicum

Murr. turining morfologik ko‘rsatkichlarini uchta ekologik jihatdan farqlanuvchi

subpopulyatsiya misolida o‘rganish va ularning o‘zaro tafovutlarini  aniqlashdan

iborat.

Tadqiqot metodologiyasi. O‘simlikning morfologik belgilari Al.A. Fedorov

va  boshqalar  [15,16],  klassifikatsiyasiga  asoslanib  tavsiflandi.  Geobotanik

tavsiflash  ishlari  o‘simlik  jamoalari  tarkibidagi  turlar  populyatsiyasi  asosida

amalga  oshirilib,  umumiy  qabul  qilingan  metodika  asosida  100  m²  maydon



doirasida olib borildi xamda 15 ta individual o‘simlik namunasi ajratib olindi va

ularning morfologik ko‘rsatkichlari o‘rganildi. [17].  

Tahlillar va natijalar.  Lycium ruthenicum turining Janubiy Orolqumdagi

subpopulyatsiyalari  yashash  muhiti  va  fitotsenologik  sharoitlariga  ko‘ra  OCP1

(N43.87255571, E58.81747369), OCP2 (N43.89535956, E58.80058261) va OCP3

(N44.09226008, E58.40237597) uchta senopopulyatsiya bo‘yicha o‘rganildi. Uchta

senopopulyatsiyada  Lycium  ruthenicum vegetativ  va  generativ  organlarida

morfologik belgilarida o‘xshash va ayrim senopopulyatsiyalarida bir biridan farq

qilishi aniqlandi (1-jadval).

1-jadval

Janubiy Orolqum hududlarida tarqalgan Lycium ruthenicum o‘simligining

morfologik ko‘rsatkichlari

Senopopulyatsiya
Vegetativ organlari (sm)

Poya Barg Tikan
balandligi diametri uzunligi eni uzunligi

1 OCP1 147.8±9.55 6.95±0.69 3.74±0.39 0.51±0.06 1.32±0.20
2 OCP2 149.3±8.1 7.07±0.63 4.23±0.44 0.6±0.05 1.36±0.17
3 OCP3 64.3±7.53 4.46±0.47 3.91±0.27 0.49±0.04 1.12±0.21

Senopopulyatsiya
Generativ organlar (mm)

Guli Meva Urug`
uzunligi ranggi uzunligi kengligi uzunligi

1 OCP1 4.4±0.25 oq 5.4±0.65 16.5±1.58 2.08±0.05
2 OCP2 5.1±0.29 binafsharang 5.8±0.79 17.1±1.57 1.89±0.04
3 OCP3 4.7±0.37 binafsharang 4.9±0.49 16.3±1.06 1.84±0.05

O‘simlikning poya balandligi eng baland ko‘rsatkichi OCP2da 149.3±8.16

(57-187),  OCP1da 147.8±9.55 (70-182) sm bo‘lib OCP2dan sezilarli  farq qildi.

OCP3da 64.3±7.53 (26-108) sm bo‘lib OCP2dan 2 barobar eng past balandlikni

ko‘rsatdi. Poya diametri eng past OCP3da 4.46±0.47 sm dan  eng kattasi OCP2da

7.07±0.63 sm gacha kayd etildi. Barg uzunligi 3.74±0.39 dan 4.23±0.44 sm gacha

keladi. Tikan uzunligi bir biridan uncha farq kilmadi 1.12±0.21 – 1.36±0.17 gacha

yetdi.  Gul  uzunligi  4.4±0.25  dan  5.1±0.29  mm  gacha  kayd  etilib  OCP2  va

OCP3larida binafsha rangda bo‘lib, faqat OCP2 da oq rangda ekanligi aniqlanildi

(1,2-rasmlar). Meva va urug‘ ko‘rsatkichlarida uchta subpopulatsiyada uncha katta

farqlar ko‘rsatmadi. Meva uzunligi 4.9±0.49  dan 5.8±0.79 mm gacha, diametri



16.3±1.06 dan 17.1±1.57 mm, urug‘ uzunligi 1.84±0.05 dan 2.08±0.05 mm, eni

1.63±0.07 dan 1.77±0.03 gacha kelishi aniqlandi (1-jadval).

1-rasm. OCP1 senopopulyatsiyasidagi Lycium ruthenicum ning binafsha

rangda gullashi

2-rasm. OCP2 senopopulyatsiyasidagi Lycium ruthenicum ning oq rangda

gullashi



Xulosa  va  takliflar. O‘tkazilgan  morfologik  tahlil  natijalari  Lycium

ruthenicum turining  Janubiy  Orolqumning  turli  ekologik  sharoitlariga

moslashuvchanlik darajasini aniqlash imkonini berdi. Tadqiqot shuni ko‘rsatdiki,

turning morfologik xususiyatlarida tabiiy-geografik sharoitlarning ta'siridan kelib

chiqqan sezilarli darajada o‘zgaruvchanlik kuzatildi.

OCP1 va OCP2 subpopulyatsiyalarining vegetativ organlari rivojlanishi bir-

biriga  yaqin  bo‘lib,  nisbatan  yaxshi  o‘sish  sur‘atlarini  namoyon  etdi.  OCP3

subpopulyatsiyasida qayd etilgan eng past o‘sish ko‘rsatkichlari (poya balandligi

va  diametrining  kichikligi)  aynan  ushbu  hududning  qattiq  sho‘rlangan  va

qurg‘oqchil  sharoiti  bilan  bevosita  bog‘liq  ekanligi  aniqlandi.  Bu,  Lycium

ruthenicum ning  ekstremal  ekologik  stresslarga  nisbatan  qisqarish  orqali

moslashuv strategiyasini qo‘llashidan dalolat beradi.

Shu  bilan  birga,  meva  va  urug‘  kabi  generativ  organlarning  o‘lchamlari

uchta senopopulyatsiyada nisbatan barqaror bo‘lib, ushbu belgilarning atrof-muhit

omillari  o‘zgarishiga  kamroq  sezgir  (konservativ)  ekanligini  ko‘rsatdi.  Gul

morfologiyasidagi,  ayniqsa  OCP2  da  oq  gulli  formalarning  uchrashi,

o‘rganilayotgan subpopulyatsiyalar doirasida genetik polimorfizm mavjudligidan

dalolat beradi.

Keyingi  tadqiqotlarda  Lycium  ruthenicum turining  Orolqumdagi

subpopulyatsiyalarining  morfologik  o‘zgaruvchanligini  tuproqning  sho‘rlanish

darajasi va kimyoviy tarkibi bilan korrelyatsion bog‘liqligini chuqur tahlil qilish

tavsiya etiladi. 

